
	Կրթության տեսչական մարմին

	Դիտողություններ և առաջարկություններ չկան:

	
	

	ՀՀ տարածքային կառավարման և ենթակառուցվածքների նախարարություն
	
	ԳՍ//24142-2023 
10.08.2023

	Վայոց ձոր
      Ներկայացված նախագծով փոփոխվել է միայն վարչատնտեսական գործառույթների պատվիրակման լիազորության հարցը, մինչդեռ համակարգողի բացակայության պարագայում խնդիր կարող է  առաջանալ նաև գործող կարգի 12-ից 15-րդ  կետերի կատարման կապակցությամբ:
    Առաջարկում ենք փոփոխվող նախագծում դիտարկել նաև այդ հանգամանքը:
	
	Չի ընդունվել: 
Համակարգողի բացակայության դեպքը կարգավորվում է ՀՀ կառավարության 25 2002 թվականի հուլիսի  25-ի  N 1392-Ն որոշմամբ:

	Տավուշ
Համաձայն նախագծի հավելվածի 5-րդ կետի՝ «Լիազոր մարմնի ենթակայությամբ գործող հաստատությունների վարչատնտեսական մասի համակարգողները (այսուհետ՝ համակարգող) հաստատություններում գործառույթները պատվիրակելու մասին հայտերը ներկայացնում են լիազոր մարմնին: Լիազոր մարմինն ուսումնական հաստատություններից ստացված հայտերի հիման վրա «Գնումների մասին» Հայաստանի Հանրապետության օրենսդրությամբ սահմանված կարգով հայտարարում է համապատասխան գնման ընթացակարգեր: Սույն կետով սահմանված պատվիրակման գործընթացն  ըստ անհրաժեշտության կարող է իրականացնել նաև լիազոր մարմինը»: 
Տարընթերցումներից խուսափելու նպատակով՝ առաջարկում ենք հստակեցնել, թե որ դեպքերում է լիազոր մարմինն իրականացնում գործառույթների պատվիրակման գործընթացը:
	
	Պատվիրակման լիազորություն սահմանելու դեպքում լիազոր մարմինը ևս կարող է պատվիրակել այս գործառույթներն ըստ անհրաժեշտության, օրինակ, երբ թափուր տեղը չհամալրվի կամ գնումների գործընթացը ֆինանսապես ավելի շահավետ դարձնելու նպատակահարմարությունից ելնելով: 


	Երևանի քաղաքապետարան
	
	01/142758-23 
09.08.2023

	Նախագծով առաջարկվում է Հայաստանի Հանրապետության կառավարության 2023 թվականի հունվարի 12-ի N 57-Ն որոշման հավելվածի 5-րդ կետը շարադրել նոր խմբագրությամբ՝ արդյունքում նախատեսելով, որ Լիազոր մարմնի ենթակայությամբ գործող հաստատությունների վարչատնտեսական մասի համակարգողները (այսուհետ՝ համակարգող) հաստատություններում գործառույթները պատվիրակելու մասին հայտերը ներկայացնում են լիազոր մարմնին: Լիազոր մարմինն ուսումնական հաստատություններից ստացված հայտերի հիման վրա «Գնումների մասին» օրենսդրությամբ սահմանված կարգով հայտարարում է համապատասխան գնման ընթացակարգեր: Սույն կետով սահմանված պատվիրակման գործընթացն ըստ անհրաժեշտության կարող է իրականացնել նաև լիազոր մարմինը:
	Նախագծին կից ներկայացված հիմնավորմամբ (այսուհետ՝ Հիմնավորում) նշվում է, որ (...) առաջարկվող փոփոխության անհրաժեշտությունը պայմանավորված է այն հանգամանքով, որ կարգի 4-րդ կետով սահմանված՝ հաստատության վարչատնտեսական գործառույթների պատվիրակման լիազորություն պետք է սահմանել նաև լիազորված մարմնի համար: Գործող կարգով վարչատնտեսական գործառույթների պատվիրակման լիազորություն ունի միայն համակարգողը: Սակայն երբեմն մրցույթի արդյունքում հաղթող չճանաչվելու դեպքում դպրոցում հրատապ համարվող որոշ գործառույթներ՝ կարող են ոչ պատշաճ իրականացվել, երբեմն նաև՝ չիրականացման խնդրի առջև կանգնել: Պատվիրակման լիազորություն սահմանելու դեպքում լիազոր մարմինը ևս կարող է պատվիրակել այս գործառույթներն ըստ անհրաժեշտության (...):
	Այս առումով հարկ ենք համարում անդրադառնալ հետևյալ իրավական կարգավորումներին.
	«Հանրակրթության մասին» օրենքի 10-րդ հոդվածի 3-րդ և 4-րդ մասերի համաձայն՝ պետական ուսումնական հաստատության ընթացիկ գործունեության ղեկավարումն իրականացնում է ուսումնական հաստատության գործադիր մարմինը` տնօրենը և վարչատնտեսական մասի համակարգողը, որոնք նշանակվում, ազատվում, և նրանց լիազորությունները դադարում են օրենսդրությամբ սահմանված կարգով և տվյալ ուսումնական հաստատության կանոնադրությամբ սահմանված դեպքերում: Պետական ուսումնական հաստատությունում վարչատնտեսական գործընթացի կառավարումն իրականացնում է ուսումնական հաստատության համակարգողը կամ լիազոր մարմնի պատվիրակած իրավաբանական անձը` օրենսդրությամբ սահմանված կարգով:
	Հիմք ընդունելով «Հանրակրթության մասին» օրենքի 29-րդ հոդվածի 1-ին մասի 6.1-ին կետում ամրագրված կարգավորումները՝ Հայաստանի Հանրապետության կառավարությունը 2023 թվականի հունվարի 12-ի N 57-Ն որոշմամբ (այսուհետ նաև՝ Որոշում) հաստատել է Լիազորված մարմնի՝ պետական հանրակրթական ուսումնական հաստատությունում վարչատնտեսական գործընթացի կառավարումը իրավաբանական անձին պատվիրակելու կարգը:
	Որոշման հավելվածի 1-ին կետի համաձայն՝ նույն կարգով կարգավորվում են լիազորված մարմնի՝ պետական հանրակրթական ուսումնական հաստատությունում (այսուհետ՝ հաստատություն) վարչատնտեսական գործընթացի կառավարումն ամբողջությամբ կամ դրա մի մասն իրավաբանական անձին պատվիրակելու հետ կապված իրավահարաբերությունները: 
	Որոշման հավելվածի գործող 5-րդ կետի համաձայն՝ Լիազոր մարմնի ենթակայությամբ գործող հաստատությունների վարչատնտեսական մասի համակարգողները հաստատություններում վարչատնտեսական գործառույթները պատվիրակելու մասին հայտերը լիազոր մարմին են ներկայացնում մինչև յուրաքանչյուր տարվա հունիսի 1-ը։ Լիազորված մարմինն ուսումնական հաստատություններից ստացված հայտերի հիման վրա մինչև յուրաքանչյուր տարվա հուլիսի 1-ը «Գնումների մասին» Հայաստանի Հանրապետության օրենսդրությամբ սահմանված կարգով հայտարարում է համապատասխան գնման ընթացակարգեր։
	Որոշման հավելվածի 6-րդ և 7-րդ կետերում ամրագրված կարգավորումների համաձայն՝ Վարչատնտեսական գործառույթների պատվիրակումն իրավաբանական անձին իրականացնում է լիազոր մարմինը՝ «Գնումների մասին» օրենքով սահմանված կարգով կազմակերպված մրցույթի պահանջներին համապատասխան, որի արդյունքում հաղթող ճանաչված իրավաբանական անձի հետ կնքվում է պայմանագիր: Այն դեպքում, երբ վարչատնտեսական գործառույթների՝ սույն կարգի 4-րդ կետով սահմանված հիմնական ուղղություններից որևէ մեկի պատվիրակման՝ սույն կարգի 6-րդ կետով նախատեսված մրցույթը չի կայանում, չեղյալ է համարվում, հաղթող չի ճանաչվում, կամ դատական կարգով բողոքարկվում են մրցույթի արդյունքները, ապա այդ գործառույթներն իրականացնող աշխատողների համակարգման աշխատանքներն իրականացնում է հաստատության համակարգողը, մինչև օրենքով սահմանված կարգով այդ գործառույթի պատվիրակումը։
	«Հանրակրթության մասին» օրենքի 10-րդ հոդվածի 3-րդ և 4-րդ մասերում ամրագրված իրավակարգավորումների համակարգային վերլուծությունից պարզ է դառնում, որ պետական ուսումնական հաստատության ընթացիկ գործունեության ղեկավարումն իրականացնում է ուսումնական հաստատության գործադիր մարմինը` տնօրենը և վարչատնտեսական մասի համակարգողը, պետական ուսումնական հաստատությունում վարչատնտեսական գործընթացի կառավարումն իրականացնում է ուսումնական հաստատության համակարգողը կամ լիազոր մարմնի պատվիրակած իրավաբանական անձը` օրենսդրությամբ սահմանված կարգով:
	Հայաստանի Հանրապետության կառավարության 2023 թվականի հունվարի 12-ի N 57-Ն որոշման հավելվածում ամրագրված կարգավորումներից պարզ է դառնում, որ վարչատնտեսական գործառույթների պատվիրակումն իրավաբանական անձին իրականացնում է լիազոր մարմինը՝ «Գնումների մասին» օրենքով սահմանված կարգով կազմակերպված մրցույթի պահանջներին համապատասխան, ընդ որում՝ այն դեպքում, երբ վարչատնտեսական գործառույթների՝ նույն կարգի 4-րդ կետով սահմանված հիմնական ուղղություններից որևէ մեկի պատվիրակման՝ նույն կարգի 6-րդ կետով նախատեսված մրցույթը չի կայանում, չեղյալ է համարվում, հաղթող չի ճանաչվում, կամ դատական կարգով բողոքարկվում են մրցույթի արդյունքները, ապա այդ գործառույթներն իրականացնող աշխատողների համակարգման աշխատանքներն իրականացնում է հաստատության համակարգողը, մինչև օրենքով սահմանված կարգով այդ գործառույթի պատվիրակումը։
	Վերոգրյալի համատեքստում անդրադառնալով Նախագծին կից ներկայացված հիմնավորմանը՝ հարկ է նկատել, որ դրանով առաջարկվում է հաստատության վարչատնտեսական գործառույթների պատվիրակման լիազորություն սահմանել նաև լիազորված մարմնի համար՝ նկատի ունենալով այն հանգամանքը, որ գործող կարգով վարչատնտեսական գործառույթների պատվիրակման լիազորություն ունի միայն համակարգողը, մինչդեռ, ինչպես «Հանրակրթության մասին» օրենքում և Հայաստանի Հանրապետության կառավարության 2023 թվականի հունվարի 12-ի N 57-Ն որոշմամբ հաստատված հավելվածում ամրագրված կարգավորումներից պարզ է դառնում՝ գործող օրենսդրությամբ վարչատնտեսական գործառույթների պատվիրակումն իրավաբանական անձին իրականացում է լիազոր մարմինը: Գործող օրենսդրությամբ կանոնակարգված են նաև մրցույթը չկայանալու, չեղյալ համարվելու դեպքում վարչատնտեսական գործառույթների համակարգման հետ կապված հարաբերությունները:
	Նկատի ունենալով նշվածը՝ հայտնում ենք, որ Նախագծով առաջարկվող կարգավորումներն այս առումով անհասկանալի են, լրացուցիչ վերանայման, հստակեցման, պարզաբանման և քննարկման կարիք ունեն:
	Բացի այդ, անդրադառնալով Նախագծին կից ներկայացված հիմնավորմանը՝ հայտնում ենք, որ «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	Վերոգրյալ կարգավորումից պարզ է դառնում, որ Նախագծին կից ներկայացված հիմնավորումը էական և կարևոր նշանակություն ունի Նախագծով առաջարկվող կարգավորումների իրավաչափությունը և անհրաժեշտությունը գնահատելու համար, մինչդեռ տվյալ պարագայում Նախագծով առաջարկվող փոփոխության արդյունքում, Որոշման հավելվածի 5-րդ կետում ամրագրված կարգավորումից դուրս են մնացել հայտերի ներկայացման ժամկետների հետ կապված իրավադրույթները, որոնց վերաբերյալ, սակայն, Նախագծին կից ներկայացված հիմնավորմամբ որևէ վերլուծություն չի ներկայացվել: 
	Միաժամանակ, Նախագծից և Նախագծին կից ներկայացված հիմնավորումից պարզ չէ նաև պատվիրակման գործընթացը լիազոր մարմնի կողմից ըստ անհրաժեշտության իրականացնելու վերաբերյալ կարգավորումը:
	Ամփոփելով նշվածը՝ գտնում ենք, որ ներկայացված Նախագծով առաջարկվող կարգավորումները լրացուցիչ հստակեցման և պարզաբանման կարիք ունեն:
	
	Չի ընդունվել:
Նկարագրված դիտարկումն այն մասին է, որ համակարգողը դիմում է լիազոր մարմնին, որպեսզի նա «Գնումների մասին» օրենսդրությամբ սահմանված կարգով հայտարարի համապատասխան գնման ընթացակարգ, սակայն գործող կարգում բաց է այն կարգավորումը, համաձայն որի՝ լիազոր մարմինը ևս կարող է նախաձեռնել պատվիրակման գործընթաց, որը թույլ է տալիս «Հանրակրթության մասին» օրենքի 10-րդ հոդվածի 4-րդ մասը:
Հաշվի առնելով, որ թափուր տեղը տարբեր պատճառներով կարող է չհամալրվել, նախագծով առաջարկվում է 5-րդ կետի սույն կարգավումը:
Հիմնավորումը խմբագրվել է:

	1. «Հայաստանի Հանրապետության կառավարության 2023 թվականի հունվարի 12-ի N 57-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով խմբագրվող 5-րդ կետի համաձայն՝ Լիազոր մարմնի ենթակայությամբ գործող հաստատությունների վարչատնտեսական մասի համակարգողները (այսուհետ՝ համակարգող) հաստատություններում գործառույթները պատվիրակելու մասին հայտերը ներկայացնում են լիազոր մարմնին: Լիազոր մարմինն ուսումնական հաստատություններից ստացված հայտերի հիման վրա «Գնումների մասին» Հայաստանի Հանրապետության օրենսդրությամբ սահմանված կարգով հայտարարում է համապատասխան գնման ընթացակարգեր: Սույն կետով սահմանված պատվիրակման գործընթացն  ըստ անհրաժեշտության կարող է իրականացնել նաև լիազոր մարմինը:
Այս առումով հարկ ենք համարում անդրադառնալ Հայաստանի Հանրապետության կառավարության 2023 թվականի հունվարի 12-ի N 57-Ն որոշման հավելվածի 6-րդ կետին, ըստ որի՝ վարչատնտեսական գործառույթների պատվիրակումն իրավաբանական անձին իրականացնում է լիազոր մարմինը՝ «Գնումների մասին» օրենքով սահմանված կարգով կազմակերպված մրցույթի պահանջներին համապատասխան, որի արդյունքում հաղթող ճանաչված իրավաբանական անձի հետ կնքվում է պայմանագիր:
Վերոգրյալ իրավական կարգավորման բովանդակային վերլուծությունից բխում է, որ վարչատնտեսական գործառույթների պատվիրակման իրավասությունը վերապահված է լիազոր մարմնին, որն էլ օրենքով սահմանված կարգով իրականացնում է այն: Հետևաբար, այս համատեքստում Նախագծով առաջարկվող դրույթի սահմանման անհրաժեշտությունն անհասկանալի է և լրացուցիչ հիմնավորման կարիք ունի՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջը, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	
	Չի ընդունվել, քանի որ լիազոր մարմինը պատվիրակումն իրականացնում է համակարգողի կողմից ներկայացված հայտերի հիման վրա, այսինքն՝ համակարգողի առաջարկով: Գործող կարգում բաց է մնացել այն կարգավորումը, որը հնարավորություն կտա լիազոր մարմնին առանց համակարգողի առաջարկի իրականացնել պատվիրակման գործընթաց: 

	2. Նախագծի 1-ին կետով խմբագրվող 5-րդ կետում, ի տարբերություն գործող կարգավորման, չի նախատեսվում, թե ինչ ժամկետներում հայտերը պետք է ներկայացվեն լիազոր մարմին, և վերջինս դրանց հիման վրա ինչ ժամկետներում է հայտարարելու համապատասխան գնման ընթացակարգեր։ Ուստի, այս համատեքստում գտնում ենք, որ Նախագիծը վերանայման և լրամշակման կարիք ունի: 
	
	Նախագծի 1-ին կետով խմբագրվող 5-րդ կետում ժամկետ սահմանելը նպատակահարմար չէ, այդ պատճառով հանվել է սահմանված ժամկետը, քանի որ հաստատությունները կարող են նոր կառավարման համակարգի անցնել ամբողջ տարվա ընթացքում տարբեր ժամկետներում՝ պայմանավորված տնօրենի պաշտոնավարման ժամկետը լրանալու, պաշտոնից ազատվելու և այլ պատճառներով:
Բացի այդ, համակարգողի կամ լիազոր մարմնի կողմից գործառույթներն ըստ անհրաժեշտության կարող են պատվիրակվել ամբողջ տարվա ընթացքում, ուստի ժամկետ սահմանելը կարող է արգելք կամ սահմանափակման հիմք հանդիսանալ, որի արդյունքում հաստատություններում հրատապություն պահանջող որոշ ծառայությունների մատուցումը կարող է պատշաճ կերպով չիրականացվել կամ առհասարակ չիրականացվել:

	3. Նախագծի 1-ին կետով խմբագրվող 5-րդ կետում «Հայաստանի Հանրապետության օրենսդրությամբ» բառերն անհրաժեշտ է փոխարինել «օրենքով» բառով:
	
	Ընդունվել է:

	Վարչապետի աշխատակազմի սոցիալական հարցերի վարչություն
	
	01/27.2/39055-2023
30.08.2023

	1. Նախագծով նախատեսվում է փոփոխություն կատարել Կառավարության 12.01.2023թ. N 57-Ն որոշմամբ հաստատված՝ լիազորված մարմնի կողմից պետական հանրակրթական ուսումնական հաստատությունում վարչատնտեսական գործընթացի կառավարումն իրավաբանական անձին պատվիրակելու կարգում (այսուհետ՝ կարգ): Ըստ այդմ, առաջարկվում է նոր խմբագրությամբ շարադրել կարգի 5-րդ կետը՝ լիազորված մարմնին հնարավորություն տալով  վարչատնտեսական գործընթացի կառավարումն իրավաբանական անձին պատվիրակել նաև սեփական նախաձեռնությամբ՝ առանց հաստատության համակարգողի կողմից համապատասխան հայտ ներկայացնելու: Վերոհիշյալ նպատակադրմանը չառարկելով հանդերձ՝ գտնում ենք, որ կարգի 5-րդ կետի առաջարկվող ձևակերպումը խնդրահարույց է: Այսպես, դրանով նախատեսվում է, որ «պատվիրակման գործընթացն  ըստ անհրաժեշտության կարող է իրականացնել նաև լիազոր մարմինը», մինչդեռ գործող կարգի տրամաբանությամբ այդ գործընթացն առանց առաջարկվող փոփոխության էլ իրականացնում է բացառապես լիազոր մարմինը, իսկ վարչատնտեսական մասի համակարգողի կողմից վարչատնտեսական գործառույթները պատվիրակելու մասին հայտ ներկայացնելը որևէ պարագայում չի կարող դիտարկվել որպես պատվիրակման գործընթացի իրականացում: Ավելին, կարգի 6-րդ կետն ուղղակիորեն սահմանում է, որ «Վարչատնտեսական գործառույթների պատվիրակումն իրավաբանական անձին իրականացնում է լիազոր մարմինը՝ «Գնումների մասին» օրենքով սահմանված կարգով»:
	
	Ընդունվել է: Նախագծում 5-րդ կետի ձևակերպումը փոխվել է:

	2. Նախագծի հիմնավորումը հիմնովին լրամշակման կարիք ունի հետևյալ նկատառումներով.
1) դրանում պնդում է կատարվում առ այն, որ նախագծով առաջարկվող «փոփոխության անհրաժեշտությունը պայմանավորված է «Հանրակրթության մասին» օրենքի 10-րդ հոդվածի 4-րդ մասի պահանջով, համաձայն որի՝ հաստատության վարչատնտեսական գործառույթները իրավաբանական անձին պատվիրակելու նախաձեռնության հնարավորություն կունենա նաև լիազոր մարմինը:», մինչդեռ օրենքի ոչ  նշված, ոչ էլ որևէ այլ հոդված վարչատնտեսական գործընթացի կառավարումը լիազոր մարմնից զատ այլ մարմնի կողմից իրավաբանական անձի պատվիրակելու մասին նորմ չի պարունակում.
2) «Ընթացիկ իրավիճակը և կարգավորման նպատակը» բաժնի առաջին  նախադասությունը  («Գործող կարգով վարչատնտեսական գործառույթների պատվիրակման լիազորություն ունի միայն համակարգողը») չի համապատասխանում իրականությանը.
3) նախորդ դիտարկումը վերաբերելի է նաև «Ակնկալվող արդյունք» բաժնի առաջին նախադասությանը («Պատվիրակման լիազորություն սահմանելու դեպքում լիազոր մարմինը ևս կարող է պատվիրակել այս գործառույթներն ըստ անհրաժեշտության»).
4) պատշաճ կերպով հիմնավորված չէ նախագծի կապը ռազմավարական փաստաթղթերի հետ.
5) առանց որևէ հիմնավորման նշված է, որ «նախագծի ընդունումը նախատեսում է պետական բյուջեի ծախսերի նվազեցում»:
	
	Ընդունվել է: Հիմնավորման մեջ կատարվել են համապատասխան փոփոխություններ:

	3. Նախագիծը համաձայնեցված չէ ֆինանսների նախարարության հետ:
	
	Ընդունվել է: Նախագիծը և հիմնավորումը՝ ֆինանսական հաշվարկով, ներկայացվել է ֆինանսների նախարարություն:

	ՀՀ ֆինանսների նախարարություն
	
	01/26-1/25834-2023
03.01.2024

	Ուսումնասիրելով հիշյալ գրությամբ ներկայացված ՀՀ կառավարության որոշման նախագիծը՝ հայտնում ենք հետևյալը.
նախագծի 1-ին կետի 2-րդ ենթակետով խմբագրվող կարգի 5-րդ կետն առաջարկում ենք խմբագրել, դրանով սահմանելով հայտերի ներկայացման հստակ ժամկետներ՝ հիմք ընդունելով ՀՀ կառավարության 04.05.2017թ. թիվ 526-Ն որոշմամբ հաստատված կարգի 102-րդ կետով՝ կենտրոնացված կարգով գնումների համար կատարմանը վերաբերող ժամկետները:
	
	Ընդունվել է: 5-րդ կետը վերախմբագրվել է:



